
	2. ИНТЕГРИТЕТ И ДОБРО УПРАВУВАЊЕ

	2.1 Унапреден механизам за следење на имотната состојба на избраните и именуваните лица

	Почетен и краен датум на заложбата:  септември 2018 –  август 2020

	Водечка институција за спроведување
	Државна комисија за спречување на корупцијата

	Опис на заложбата

	Состојба или проблем што се опфаќа со заложбата
	Еден од начините за намалување на нелегалното богатење на избраните и именуваните лица, како резултат на нивната функција, е функционален механизам кој ќе ги следи овие состојби. Во Македонија овој систем е релативно неефикасен, пред се од технички причини, што остава простор за арбитрарно работење на надлежните институции. ДКСК на ограничен начин ги следи изворите на имотот на функционерите, во текот на нивната служба. Истовремено, ДКСК нема целосен увид дали сите избрани и именувани лица доставиле анкетни листови, бидејќи регистарот на именувани и избрани лица се уште не ја остварил функцијата за која е востановен.

Накратко, покрај на институциите, на граѓаните им е ускратена можноста да имаат целосен увид во тоа кои се избраните и именуваните лица во државата, и која е и како се менува имотната состојба како резултат на јавната функција.

	Главна цел
	Воспоставување на функционален систем кој ќе ја поедностави проверката на имотната состојба на избраните и именуваните лица и ќе им обезбеди на граѓаните соодветен увид.

	Кус опис на заложбата


	Врз база на спроведена анализа на антикорупциското законодавство,  а поаѓајќи од веќе постоечките информации на ДКСК но и на граѓанското општество, ќе  се направи ревизија заради надоградба на функционалноста на регистарот. Тоа ќе биде основата за квалитативна проверка на пополнетоста на Регистарот  во надлежност на  ДКСК. Во меѓувреме, ДКСК ќе ја стави во функција врската меѓу електронското пријавување на анкетни листови, објавувањето на истите и регистарот. Дополнително, ДКСК со измените на ЗСК ќе создаде законска основа за  редефинирање на содржината и начинот на доставување на  анкетниот лист. ДКСК со други надлежни институции како УЈП, АВРМ, Катастар, ЦРМ, КХВ, МВР ќе го стави во функција системот на интероперабилност,  како една од алатките за систематско следење на имотот за време на вршење на функцијата.



	ОВП предизвик опфатен со заложбата
	- Подобрување на јавните услуги

- Зголемување на јавниот интегритет

- Поефикасно управување со јавните ресурси 

	Дополнителни информации


	Поврзаност со Глобалните цели за одржлив развој, врска со Цел 16 ,,Мир, правда и силни институции“, Таргет 16.5: Значително намалување на сите форми на корупција и поткуп.

Со мерките од оваа заложба се придонесува кон  превенција и борба против корупцијата и заштитата на јавниот интерес преку зголемување на отчетноста и одговорноста на избраните и именуваните лица кон граѓаните.



	Достигнувања
	Датум на започнување
	Датум на завршување

	2.1.1. Ревизија на содржината на анкетниот лист
	09.2018
	12.2018

	2.1.2. Анализа на функционалните пропусти на Регистарот на избрани и именувани лица
	09.2018
	12.2018

	2.1.3. Доработка на регистарот според анализата
	01.2019
	06.2019

	2.1.4. Ставање во функција на електронско пријавување на ревидираниот анкетен лист
	01.2019
	06.2019

	2.1.5.Воспоставување на систем за постојано објавување на анкетните листови, вклучително со историски податоци во отворен и компјутерски читлив формат
	01.2019
	06.2019

	Информации за контакт

	Име на одговорно лице во институцијата за спроведување
	м-р Николина Тарчуговска - Милошевска

Адем Чучуљ

	Функција и организациска единица
	Секретаријат на ДКСК

Сектор за спречување на корупција и судир на интереси

	Телефон и е-маил адреса
	02 3248-942

nikolina@dksk.org.mk, 02 3248- 934

a.cucul@dksk.org.mk, 02  3215-377

	Други вклучени субјекти


	Органи на државна управа, самостојни органи на државна управа
	Државна комисија за спречување на корупцијата

	
	Невладин сектор, деловни субјекти, синдикати, стопански комори, здруженија и фондации
	Миша Поповиќ, ИДСЦС, misha@idscs.org
М-р Снежана Камиловска Трповска, МЦМС

skt@mcms.mk

и други граѓански организации


	2.2 Соработка со граѓанскиот сектор за антикорупциска проверка на легислативата

	Почетен и краен датум на заложбата:  септември 2018 –  август 2020

	Водечка институција за спроведување
	Државна комисија за спречување на корупцијата

	Опис на заложбата

	Состојба или проблем што се опфаќа со заложбата
	Неоправдани дискрециони овластувања, празнини во законите и недоречености се потенцијални ризици од корупција. Тие дозволуваат експлоатирање на духот на законот и злоупотреба на правилата заради остварување приватни интереси.

Антикорупциската проверка на легислативата, како исклучително важен превентивен антикорупциски механизам има за цел да се обезбеди разгледување на формата и содржината на правните прописи што се во фаза на изработка или се веќе донесени и детектирање и превенирање на ризиците за можност од корупција и судир на интереси до кои би можеле да доведат законите при нивното спроведување.  ДКСК во септември 2015 година, ја донесе Методологијата за антикорупциска проверка на легислативата која претставува унапредување на спроведувањето на надлежноста на ДКСК да дава мислења за предлози на закони, утврдена во Законот за спречување на корупцијата и Законот за спречување судир на интереси. Владата на РМ во февруари 2016 година го донесе Деловникот за дополнување на Деловникот за работа на Владата на Република Македонија („Службен весник на РМ“ бр. 41/16), со што е воведена можност за антикорупциска проверка на легислатива, преку обезбедување мислење од ДКСК. Со дополнувањето се утврдува дека министерствата и другите органи на државната управа, материјалите што ги доставуваат до Владата за разгледување, утврдување, односно донесување, задолжително да ги доставуваат и до ДКСК на мислење (сите предлози на закони кои подлежат на процена на влијанието на регулативата). Во рамките на ова надлежност ДКСК спроведува продлабочена анализа на законодавството врз основа на утврдената методологија, односно прави негова антикорупциска проверка и продуцира посебни извештаи за направената проценка, кои се објавуваат на веб страницата на ДКСК



	Главна цел
	Остварување на соработка со граѓанскиот сектор во спроведување на процесот на антикорупциска проверка на легислативата

	Кус опис на заложбата


	ДКСК и граѓанските организации ќе развијат механизам за соработка во консултативните процеси при носењето на законите како и во процесот на избор и приоретизација на законите кои се веќе донесени, а ќе бидат предмет на антикорупциска проверка на легислативата.  ДКСК во согласност со Методологијата за антикорупциска проверка на легислативата ќе ги избира и ќе ги приоретизира законите кои ќе бидат предмет на проверка врз основа на општи критериуми или поединечни случаи. Поединечните случаи се однесуваат на сознанија или пријави и укажувања од граѓанското општество, за ризиците од можна корупција и судир на интереси во одредени законски одредби или во одредена правна област, информација за нацрт-закон што бил изложен на силно лобирање од страна на интересните групи итн.

Граѓанските организации и нивните мрежи треба да се проактивни и поактивни во оваа фаза –како преку учествување во работни групи, потоа на ниво на консултации, кога може да испраќаат коментари во име на групите кои ги застапуваат, но исто така и преку укажување до ДКСК и давање препораки за измена на законодавството.

 

	ОВП предизвик опфатен со заложбата
	Преземање активности преку кои континуирано ќе се истакнува важноста за вклучување на граѓанските организации и јавноста во процесот на донесување и измена на законите, потенцирање на користа од таков пристап и укажување на позитивните ефекти на законите кои биле донесени преку еден транспарентен процес во кој се прифатени препораките и предлозите на граѓанските организации.

Покрај антикорупциска проверка на легислатива која е во процес на носење, исклучително е важно да се даде должно внимание на веќе донесените правила. Соработката со невладиниот сектор, односно развивање на механизам за консултации, ќе го помогне процесот на избор и фокус што ќе се проверува, базирано од проценките на граѓанскиот сектор за ризични подрачја на легислативата. Препораките дадени од страна на граѓанскиот сектор ќе бидат инкорпорирани во измена на регулативата.

	Дополнителни информации


	Поврзаност со Глобалните цели за одржлив развој, врска со Цел 16 ,,Мир, правда и силни институции“, Таргет 16.5: Значително намалување на сите форми на корупција и поткуп. Со мерките од оваа заложба се придонесува кон  превенција и борба против корупцијата и заштитата на јавниот интерес.



	Достигнувања
	Датум на започнување
	Датум на завршување

	2.2.1 Воспоставен механизам за консултација при донесување на законите и приоретизирање на законите кои ќе бидат предмет на антикорупциска проверка на легислативата 
	09.2018
	08.2020

	Информации за контакт

	Име на одговорно лице во институцијата за спроведување
	м-р Николина Тарчуговска - Милошевска

Адем Чучуљ

	Функција и организациска единица
	Секретаријат на ДКСК

Сектор за спречување на корупција и судир на интереси

	Телефон и е-маил адреса
	02 3248-942

nikolina@dksk.org.mk, 02 3248- 934

a.cucul@dksk.org.mk, 02 3215-377

	Други вклучени субјекти


	Органи на државна управа, самостојни органи на државна управа
	Државна комисија за спречување на корупцијата

	
	Невладин сектор, деловни субјекти, синдикати, стопански комори, здруженија и фондации
	Миша Поповиќ, ИДСЦС, misha@idscs.org
М-р Снежана Камиловска Трповска, МЦМС

skt@mcms.mk

и други граѓански организации


